KITUTU CENTRAL JOINT EXAMINATION

  Cheti cha Kuhitimu Kisomo cha Sekondari

MUHULA WA PILI, KIDATO 4,  2021
102/3
          KISWAHILI
 (FASIHI)    
 Karatasi ya 3
                              DESEMBA 2021 – Saa: 2½

Jina : ………………………………………………….....
Nambari yaUsajili: ……….……

Mkondo: ………… Sahihi ya mtahiniwa: ….……………Tarehe: …………..…/12/2021

Maagizo

a) Jibu maswali manne pekee.

b) Swali la kwanza ni la lazima.

c) Maswali hayo mengine matatu yachaguliwe kutoka sehemu nne zilizobaki; yaani:  Riwaya, Fasihi Simulizi, Tamthilia na Ushairi.

d) Usijibu maswali mawili kutoka sehemu moja.

e) Majibu yote lazima yaandikwe kwa lugha ya Kiswahili.

f) Majibu yote sharti yaandikwe kwenye kijitabu cha majibu ulichopewa.

g) Karatasi hii ina kurasa 15  zilizopigwa chapa.

h) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.

i) Andika nambari kwa maswali uliyoyajibu kwenye jedwali ulilochorewa hapo chini.

	Swali
	Upeo
	Alama

	
	20
	

	
	20
	

	
	20
	

	
	20
	

	Jumla
	80
	


SEHEMU A: TAMTHILIA: SWALI LA LAZIMA

Pauline Kea: Kigogo

Onyesho La Kwanza
Tendo la Kwanza
1. (Ni saa mbili asubuhi. Mafundi watatu - Sudi, Boza na Kombe — wanafanya kazi ya uchongaji vinyago katika kctrakana yao kwenye Soko la Chapakazi. Sudi amefungulia redio yake kwenye rununu kwa sautiya chini. Anasikiliza wimbo wa taarabu huku akila embe lililoiva kupita kiasi. Kombe amezamia uchongaji. Wote wako kimya. Mara kvua mara, Boza anatematema mate huku akiiangaliaangalia rununu yake. Sudi na Kombe wanaonekana kutofurahishwa na tendo la Boza. Kila Boza anapoitoa rununu na kutema mate, Kombe anasita kuchonga na kumwangalia shafhimamishi.)
a) Toa umuhimu wa mandhari haya.




(alama 4)

b) Nani? Aaah! Pole Mami. Sikujua ni wewe. Marahaba mwanangu.
(i)   
Yaweke maneno haya katika muktadha wake.

(alama 4)

           

(ii) 
Toa toni mbili ambazo zimejitokeza katika mazungumzo haya. 
(alama 2)
c) Mzungumzaji wa maneno haya anapitia dhuluma nyingi sana mikononi 
mwa majoka. Jadili nne.





(alama4)
d) Eleza mchango wa mzungumziwa katika kuendeleza dhamira ya tamthilia 
hii. 








(alama 6)
SEHEMU YA B: RIWAYA 

Assumpta K. Matei: chozi la Heri
Jibu swali la 2 au la 3.

2.
Riwaya ya Chozi la Heri inasawiri adha zinayozikumba nchi za Kiafrika. Thibitisha kwa kutoa mifano mwafaka. 



       (alama 20)  

3.
“Vijana hawapaswi kungojea kufanyiwa kila kitu. Tumewapa nyavu za kuvulia, nao wanaona wangoje kuletewa samaki!”

a) Eleza muktadha wa dondoo hili                                                           (alama 4)  

b) Fafanua maudhui yanayodhihirika katika dondoo hili                         (alama 2)

c) Tambua na ueleze mbinu mbili za kimtindo zinazojitokeza katika dondoo hili           
      (alama 4)  

d) Eleza maafa yaliyomwandama msemaji wa kauli hizi                          (alama 4)  

e) Taja na ueleze sifa sita za msemewa                                                     (alama 6) 

SEHEMU YA C: HADITHI FUPI

Tumbo lililoshiba na Hadithi nyingine

Jibu swali la 5 au la 6

4. 
"Penzi lenu na nani? . . . . Mgomba changaraweni haupandwi ukamea. Potelea mbali mkate wee!"

a) 
Eleza muktadha wa dondoo hii. 




  (alama 4)

b) 
Taja naufafanue mbinu mbili za lugha zilizotumiwa katika dondoo hili. 
   (alama 4)

c) 
Onyesha vile maudhui ya utabaka yanavyo jitokeza katika hadithi nzima. 










              (alama 6)

d) 
Eleza sifa sita za mzugumzaji kwenye dondoo. 


   (alama 6)
5.
Sekta ya elimu ina changamoto nyingi.Thibitisha kwa kurejelea hadithi zifuatazo :  

   (alama 20)  

           a) Mapenzi ya Kifaurongo

           b) Shogake dada ana Ndevu

           c) Mwalimu   Mstaafu

           d) Mtihani wa maisha

SEHEMU YA D: USHAIRI

6.
1.
Ole wangu! Ole wangu, nisikize Mola wangu,



Lipokee ombi langu, wanisikize wenzangu,



Washike ujumbe wangu, uloleta Mola kwangu,



Nyakati tunazoishi, ni Sodoma na Gomora.


2.
Amri kumi za Mola, mumekwisha zikiuka



Ndipo hamuwezi lala, mumekwisha vurugika,



Mumemsahau Mola, ndipo nanyi mwasumbuka,



Nyakati tunazoishi, ni Sodoma na Gomora.

3. Mwaabudu mashetani, ushirikina ni mwingi,

Munaiba hadharani, waongo nao ni wengi,

Mwajawa na taraghani, na wazimu mwingi mwingi,

Nyakati tunazoishi, ni Sodoma na Gomora.

4. Mwauana ovyoovyo, mwasemana ndivyo sivyo,

Fitina nazo zilivyo, mwarogana vivyo hivyo,

Matusi ni vile sivyo, munaisha ka isivyo,

Nyakati tunazoishi, ni Sodoma na Gomora.

5. Kuna dawa za kulevya, na hata pombe haramu,

Na ukimwi nakujuvya, unaua wanadamu,

Na mimba nazo kuavya, watoto ni marehemu,

Nyakati tunazoishi, ni Sodoma na Gomora.

6. Wengine nao hudai, waoe jinisi moja,

Ati mwingine hafai, heri sawia ya mja,

Haya maoni ni hoi, tupinge kila mmoja,

Nyakati tunazoishi, ni Sodoma na Gomora.

7. Ploti mwazinyakua, na viwanja vya mipira,

Makaburi mwala pia, mabibi mwateka nyara,

Ibada zikifikia, mwafurika kwa majira,

Nyakati tunazoishi, ni Sodoma na Gomora.

8. Wengi tuwachaguao, si vongozi ni waizi,

Tamaa walio nao, yaongoza maamuzi,

Mishahara ile yao, huongezwa kila mwezi,

Nyakati tunazoishi, ni Sodoma na Gomora.

9. Usalama hatunao, wasiwasi umezidi,

Waja kiwa makazio, huogopa magaidi,

Mabomu walipuao, huruma wamekaidi,

Nyakati tunazoishi, ni Sodoma na Gomora.

10. Beti kumi namaliza, dua yangu imetimu,

Mungu amekwisha anza, kuhukumu mwanadamu,

Wote walojipotoza, waiepuke hukumu,

Nyakati tunazoishi, ni Sodoma na Gomora.

Maswali

a) Lipe shairi hili kichwa mwafaka.




(alama 1)

b)     Shairi hili laweza kuwekwa katika bahari kadha.  Taja na ueleze bahari 


zozote tatu.







(alama 3)
c)
Taja na ueleze mbinu tatu za lugha zilizotumiwa katika ubeti wa kwanza.











(alama 3)

d)
Eleza sababu ya mshairi kutumia alama 


(i) 
Ya ritifaa katika ubeti wa nne.



(alama 2)

(ii)
Tumbua uhuru wa kishairi uliotumika katika ubeti wa tisa mshororo 




wa tatu na ueleze umuhimu wake.



(alama 2)

e)
Andika ubeti wa sita kwa lugha tutumbi.



(alama 4)
f)
Taja mifano mitatu ya uozo anaolalamikia mwandishi.

(alama 3)
g).
Eleza toni ya mwandishi.





(alama 2)






SIWE?

7.
1.
Siwe ulosema jana, ya kuwa u mashuhuri?



Ya kuwa wajuwa sana, aidha huna kiburi?



Nchini wajulikana, mwanasiasa mahiri,





Bungeni tukuajiri?

2. Siwe ulotushawishi, kwa chumvi na kwa sukari,

Na matamu matamshi, ukaziteka suduri,

Ukanena penya moshi, moto ndiyo yakwe siri,



Nawe ndiye hiyo nari?

3. Siwe uloji’ta moto, uwakao biribiri,


Kamba ‘tatia fukuto, Litakalo leta kheri’,


Utatufunua mato, Maisha yawe mazuri,




Tukupe kura waziri?

4. Siwe ulosema hayo, na mengi ukabashiri,

Ukamba wafata nyayo, nyayo ziso utiriri,

Tusiwe na wayowayo, wa kufikirifikiri,



Tukuachie ujari?

5. Siwe tulokuinua, Mabegani kama mwari,

Tungawa twalemelewa, waume tukajasiri,

Kamba tukikuchaguwa, mema kwetu yatajiri,


Tukakeyi kusubiri?

6. Siwe ulotugeuka, kwamba leo u waziri,

Wajiona melimuka, tena ukawa ayari,

Walaghai ukicheka, ukuu umekughuri,



Leo mekuwa hodari?

7. Siwe ulojawa raha, za hino yetu sayari,

Ukawa ja vile shaha, hatukupati shauri,

kutuona ni karaha, wakatiwo twahasiri,



Ushakiya msitari?

8. Siwe uliyetughura, ukafunga na safari,

Ukaelekea bara, Kwa wenzio matajiri,

Ukatuacha majura, na tama kukithiri,



Kanama Ushaghairi?

9. Siwe uliyetuasi, ukenda pasi kwaheri,

Mbona hutwambii nasi, tukajua yetu shari,

Leo una masidisi, husemi na aso gari,



Ndio mezidi jeuri?


10.
Siwe’lotwaa mgwisho, ukawa wajifakhiri?



Chenye mwanzo kina mwisho, hilo wajuwa dhahiri,



Vyaja kutoka vitisho, kwani hayo sidahari,




Mambo mengimdawari?


11.
Siwe utakayeiza, mwishowo ukidhihiri,



Siku itayoteleza, kuja kwetu ansari,



Kuja kutubembeleza, kwa nyunga nalo khamri,




Tauya nazo nadhiri.


Maswali


(a)
Mtunzi wa shairi hili ana dhamira gani?



(alama 2)


(b)
Taja na ueleze bahari tatu za shairi hili?



(alama 3)


(c)
Onyesha jinsi mtunzi alivyotumia idhini ya kishairi.

(alama 3)


(d)
Taja na ufafanue tamathali ya usemi iliyotawala katika shairi hili.












(alama 2)

(e)
Anayerejelewa alibadilika vipi? Eleza.



(alama 4)


(f)
Andika ubeti wa tisa kwa lugha ya nathari.


(alama 4)


(g)
Mshairi ana maana gani kwa kusema.



(i)
Wakatiwo twahasiri.





(alama 1)



(ii)
Ukaziteka suduri.





(alama 1)

SEHEMU YA E: FASIHI SIMULIZI

8. Soma utungo ufuatao kisha ujibu maswali

    Hapo zamani za kale paliishi mtoto katika kisima kimoja. Siku moja mtoto huyu aliokota kijiwe karibu na soko kuu. Kijiwe kilikuwa kikimeremeta kwa rangi mbalimbali na kilizingirwa na pete ya dhahabu.

     Mtoto huyu na wenzake walianza kurushiana kijiwe hicho. Baada ya muda kilianza kuongezeka umbo na kuonekana kama kiwiliwili cha binadamu. Kikaanza kuwakimbiza wale watoto. Kutokana na ukelele wao, watu walikuja kutazama nini kilikuwa cha mno. Walipofika walikutana ana kwa ana na dubwana hilo. Lilizidi kuongezeka umbo na likawameza wote pamoja na mifugo wao. Wachache waliojaribu kukimbia liliwashika kwa mikono yake mipana na mirefu. Kwa bahati njema alikuwepo mama mmoja aliyeona hayo yote. Alikuwa mbali kiasi na hapo. Aliteremka kutoka kilele cha mlima na kuwapata wakulima makondeni na sawia akawajuza kuhusu kitendo kilichomwogofya sana. Wote wakaacha shughuli zao na wakatwaa silaha zao wakaelekea soko kuu.

                Dude sasa lilikuwa limejilaza baada ya shibe, wakulima wale walichagua watu sita ambao walijulikana kwa ushujaa wao. Pamoja walilinyemelea lile nyangarika na kulikata mara moja. Lilitoa mkoromo mkuu kabla halijakata kamba. Punde, wanakijiji kwa uangalifu mkubwa walitoboa tumbo lake wakitarajia kupata maiti za wapenzi wao pamoja na mifugo wao. Wote walijawa na furaha kuu walipoona wapenzi wao wakijichomoza kutoka tumboni, mmoja baada ya mwingine hadi akatoka yule wa mwisho. Mbuzi, kondoo na ng’ombe wote walitoka mmoja mmoja.

           Siku hiyo kuliandaliwa sherehe ya kumshukuru Muumba kwa wema wake. Watoto walishauriwa wasithubutu kuchezea vitu wasivyovijua.

Maswali

a) Ainisha kipera hiki cha  hadithi                                                             (alama 1)

b) Fafanua mambo manne yanayodhihirisha kuwa kipera hiki ni sanaa.                          
 (alama 4)

c) Mwasilishaji bora wa kipera hiki anafaa kuwa na sifa gani? Eleza zozote nne.           
      (alama 4)                                                                            

d) Onyesha mifano miwili ya fantasia katika hadithi hii.                           (alama 2) 

e) Eleza majukumu manne ya tungo hizi kwa wanajamii                          (alama 4)

f) Eleza majukumu matano ya mtindo uliotumiwa kuanzisha hadithi hii.                       
 (alama 5

